
Shri Mangalashloka Ramayanam

ஶ்ரீமங்க³ளஶ்லோகராமாயணம்

ஸர்வலோகஶரண்யாய ஸாகேதபுரவாஸிநே ।
ஸத்ஸேவிதாய ராமாய ஸஸீதாயாஸ்து மங்க³ளம் ॥ 1॥
கௌஸல்யாயாம் த³ஶரதா²ஜ்ஜாதாய பரமாத்மநே ।
ஸதா³ ப⁴ரதஸௌமித்ரிஶத்ருக்⁴நேஶாய மங்க³ளம் ॥ 2॥
கௌஶிகக்ரதுரக்ஷார்த²ம் க்ரு’த்வா மாரீசமர்த³நம் ।
அஹல்யாபாபநாஶாய ரகு⁴நாதா²ய மங்க³ளம் ॥ 3॥
ஜித்வா (ப⁴ங்க்த்வா)ஶைவம் புரா சாபம் ப்ராப்ய ஸீதாமநுத்தமாம் ।
அயோத்⁴யாமாக³தாயாஸ்து கு³ணபூர்ணாய மங்க³ளம் ॥ 4॥
பிது:ஸத்யப்ரதிஜ்ஞாயை கைகேய்யா வசநாத³பி ।
சித்ரகூடநிவாஸாய ஸீதாராமாய மங்க³ளம் ॥ 5॥
பாது³கே ப⁴ரதே யாதே த³த்த்வா ராஜ்யஸ்ய பாலநே ।
த³ண்ட³காரண்யவாஸாய தை⁴ர்யயுக்தாய மங்க³ளம் ॥ 6॥
ஹத்வா விராத⁴ம் ப³லிநம் முநீநாம் பா⁴விதாத்மநாம் ।
த³த்தாப⁴யாய ராமாய பத்³மாக்ஷாயாஸ்து மங்க³ளம் ॥ 7॥
சதுர்த³ஶஸஹஸ்ராணாம் ரக்ஷஸாம் க்ரூரகர்மணாம் ।
க²ரதூ³ஷணமுக்²யாநாம் ஹாரிணேऽஸ்து ஸுமங்க³ளம் ॥ 8॥
ஸீதாத³ர்ஶநயுக்தாய க்³ரு’த்⁴ரமோக்ஷப்ரகாஶிநே ।
கப³ந்த⁴ஹாரிணே தஸ்மை ராக⁴வாயாஸ்து மங்க³ளம் ॥ 9॥
ஶப³ர்யா த³த்தபூஜாய ஸேவிதாய ஹநூமதா ।
ஸுக்³ரீவக்ரு’தஸக்²யாய தை⁴ர்யயுக்தாய மங்க³ளம் ॥ 10॥
வாலிநம் ப³லிநம் ஹத்வா ஸுக்³ரீவமபி⁴ஷிச்ய ச ।
வர்ஷராத்ரநிவாஸாய ராமசந்த்³ராய மங்க³ளம் ॥ 11॥
காலாதிக்ரமணாச்சைவ குபிதாய மஹாத்மநே ।

ஶ்ரீமங்க³ளஶ்லோகராமாயணம்

ஆக³தே ஸதி ஸுக்³ரீவே ப்ரஸந்நாயாஸ்து மங்க³ளம் ॥ 12॥
அங்கு³லீயப்ரதா³த்ரே ச ஹநூமதி மஹாத்மநே ।
ஸீதாம் த்³ரு’ஷ்ட்வாக³தே தஸ்மிந் ஹர்ஷயுக்தாய மங்க³ளம் ॥ 13॥
அஶோகவநிகாமத்⁴யே ஶ்ருத்வா ஸீதாம் ஹநூமதா ।
ஸுக்³ரீவக்ரு’தயாநாய ரகு⁴நாதா²ய மங்க³ளம் ॥ 14॥
அதா²க³தம் மஹாத்மாநமபி⁴ஷிச்ய விபீ⁴ஷணம் ।
க்ரு’தஸாக³ரப³ந்தா⁴ய ஸாநுஜாயாஸ்து மங்க³ளம் ॥ 15॥
ஸேதுநா ஸுக²மாஸாத்³ய லங்காம் ராவணபாலிதாம் ।
ஸுவேலகி³ரிவாஸாய ரணதீ⁴ராய மங்க³ளம் ॥ 16॥
ஸுக்³ரீவேண த³ஶக்³ரீவே முஷ்டியுத்³தே⁴ந மூர்சி²தே ।
இந்த்³ரஜிந்நாக³ப³த்³தா⁴ய விமுக்தாயாஸ்து மங்க³ளம் ॥ 17॥
தூ⁴ம்ராக்ஷே வாயுபுத்ரேண வஜ்ரத³ம்ஷ்ட்ரேऽங்க³தே³ந ச ।
ப்ரஹஸ்தே நீலநிஹதே ஹர்ஷயுக்தாய மங்க³ளம் ॥ 18॥
நயத்யௌஷதி⁴ஶைலேந்த்³ரம் ஹநூமதி மஹாத்மநே ।
ப்³ரஹ்மாஸ்த்ரப³ந்த⁴யுக்தாய விமுக்தாயாஸ்து மங்க³ளம் ॥ 19॥
ராவணிம் ச ஹதம் ஶ்ருத்வா லக்ஷ்மணேந மஹாப³லம் ।
நிஹத்ய மகராக்ஷம் ச ப்ரஸந்நாயாஸ்து மங்க³ளம் ॥ 20॥
ஜித்வா ராவணகோடீரம் கும்ப⁴கர்ணம் நிஹத்ய ச ।
அதிகாயம் ஹதம் ஶ்ருத்வா ப்ரீதியுக்தாய மங்க³ளம் ॥ 21॥
ததோ மூலப³லம் ஹத்வா ராவணம் ச மஹாப³லாத் ।
விஜயம் ப்ராப்ய ஹ்ரு’ஷ்டாய ரகு⁴நாதா²ய மங்க³ளம் ॥ 22॥
ததோऽக்³நிவசநாத் ஸீதாம் ப்ராப்ய ஹ்ரு’ஷ்டாம் யஶஸ்விநீம் ।
ப்³ரஹ்மஸ்துத்யா ப்ரஹ்ரு’ஷ்டாய ராமப⁴த்³ராய மங்க³ளம் ॥ 23॥
விபீ⁴ஷணம் மஹாத்மாநம் லங்காயாமபி⁴ஷிச்ய ச ।
வாநரை ராக்ஷஸை:ஸார்த⁴ம் புஷ்பகஸ்தா²ய மங்க³ளம் ॥ 24॥
மத³நாக்ரு’தயே தஸ்மை மது⁴ராபுரவாஸிநே ।
மநுவம்ஶப்ரதீ³பாய மாநவேந்த்³ராய மங்க³ளம் ॥ 25॥

ப்ராப்யாயோத்⁴யாம் ச ப⁴ரதம் க³ங்கா³தோயை:ஸுக³ந்தி⁴பி: ⁴ ।
அபி⁴ஷிக்தாய ராமாய ஸஸீதாயாஸ்து மங்க³ளம் ॥ 26॥
மது⁴ராபுரவாஸாய வஸுதே³வஸுதப்ரபு: ⁴ (?) ।
ஶ்ரீராமமங்க³ளம் நித்யம் ஶ‍்ரு’ண்வதாம் ஸுக்ரு’தம் ப⁴வேத் ॥ 27॥
ஏவம் வால்மீகிநா ப்ரோக்தம் ராமாயணகதா²ம்ரு’தம் ।
ய: படே²த்³ராமசரிதம் ஸர்வபாபை: ப்ரமுச்யதே ॥ 28॥
அபுத்ரா: புத்ரிண:ஸந்து புத்ரிண:ஸந்து பௌத்ரிண: ।
அத⁴நா:ஸத⁴நா:ஸந்து ஜீவந்து ஶரதா³ம் ஶதம் ॥ 29॥
இதி ஶ்ரீமங்க³ளஶ்லோகராமாயணம் ஸம்பூர்ணம் ।

